
Shiva Dhyanam

ஶிவத்⁴யாநம்

ஸமாஹிதேந மநஸா த்⁴யாத்வைவம் பரமேஶ்வரம் । 1(1)

த்⁴யாயேத்ஸதா³ஶிவம் ஸாக்ஷாத்³தே³வம் ஸகலநிஷ்கலம் ॥ 2(2)॥
ஶுத்³த⁴ஸ்ப²டிகஸங்காஶம் த்ரிநேத்ரம் ஶீதலத்³யுதிம் ।
வித்³யுத்³வலயஸங்காஶம் ஜடாமகுடபூ⁴ஷிதம் ॥ 3॥
ஶார்தூ³லசர்மவஸநம் கிஞ்சிஸ்ஸ்மிதமுகா²ம்பு³ஜம் ।
ரக்தபத்³மநத³லப்ரக்²யபாணிபாத³தலாத⁴ரம் ॥ 4॥
ஸர்வலக்ஷணஸம்பந்நம் ஸர்வாப⁴ரணபூ⁴ஷிதம் ।
தி³வ்யாயுத⁴த⁴ரைர்யுக்தம் (தி³வ்யாயுத⁴த⁴ரம் தே³வம்) தி³வ்யக³ந்தா⁴நுலேபநம் ॥ 5॥
பஞ்சவக்த்ரம் த³ஶபு⁴ஜமிந்து³க²ண்ட³ஶிகா²(ஶிரோ)மணிம் ।
அஸ்ய பூர்வமுக²ம் ஸௌம்யம் பா³லஸூர்யஸமச்ச²விம்(ஸமசச²வி)॥ 6॥
த்ரிலோசநாரவிந்தா³ட்⁴யம் ஸோமதா⁴மர்த⁴ஶேக²ரம் ।
த³க்ஷிணம் நீலஜீமூதஸமாநருசிரப்ரப⁴ம் ॥ 7॥
ப்⁴ருகுடீகுடிலம் கோ⁴ரம் ரக்தவ்ரு’த்தத்ரிலோசநம் ।
த³ம்ஷ்ட்ராகராலம் விலஸத்ஸ்பு²ரிதாத⁴ரபல்லவம் ॥ 8॥
(த³ம்ஷ்ட்ராகராலேந்து³லஸத்ஸ்பு²ரிதாத⁴ரபல்லவம்)॥ 8॥
உத்தரம் வித்³ருமப்ரக்²யம் நீலாலகவிபூ⁴ஷிதம் ।
ஸவிலாஸம் த்ரிணயநம் சஞ்சச்சந்த்³ரகலாத⁴ரம் ॥ 9॥
பஶ்சிமம் ஸூர்யசந்த்³ராப⁴ம் லோசநத்ரிதயோஜ்ஜ்வலம்(ஜ்வலம்) ।
சந்த்³ரரேகா²த⁴ரம் ஸௌம்யம் மந்த³ஸ்மிதமநோஹரம் ॥ 10॥
பஞ்சமம் ஸ்ப²டிகப்ரக்²யமிந்து³ரேகா²கலாத⁴ரம் ।
அதீவ ஸௌம்யமுத்பு²ல்லஸோமஸூர்யாநலாக்ஷிகம் ॥ 11॥
(அதீவ ஸௌம்யமுத்பு²ல்லஸோமஸூர்யாக்³நிசக்ஷுஷம்)॥ 11॥
த³க்ஷிணே ஶூலபரஶும் வஜ்ரக²ட்³கா³நலோஜ்வலம் ।

ஸவ்யே பரஶ்யுநாராசக⁴ண்டாபாஶாங்குஶோஜ்ஜ்வலம்(ஜ்வலம்)॥ 12॥
நிவ்ரு’த்யா ஜாநுஸம்ப³த்³த⁴மாநாபே⁴ஶ்ச ப்ரதிஷ்ட²யா ।
ஆகண்ட²ம் வித்³யயா தத்³வதா³லலாடம் து ஶாந்தயா ॥ 13॥
ததூ³ர்த்⁴வம் ஶாந்த்யதீதாக்²யகலயா(ऽ)பாரயா ததா² ।
பஞ்சோர்த்⁴வம் (பஞ்சோர்த்⁴வ) வ்யாபகம் தஸ்மாத்கலாபஞ்சகவிக்³ரஹம் ॥ 14॥
ஈஶாநமுத்கடம் (ஈஶாநமகுடம்) தே³வம் புருஷாஸ்யம் மஹேஶ்வரம் ।
அகோ⁴ரஹ்ரு’த³யம் தத்³வத்³வாமகு³ஹ்யம் ஸதா³ஶிவம் ॥ 15॥
ஸத்³யோஜாதபத³ம் மூர்திமஷ்டத்ரிம்ஶத்கலாமயம் ।
மாத்ரு’காமயமீஶாநம் பஞ்சப்³ரஹ்மமயம் ததா²॥ 16॥
ஓங்காராக்²யமயம் சைவ ஹம்ஸஶக்த்யா ஸமாயுதம் ।
பஞ்சாக்ஷரமயம் தே³வம் ஷட³க்ஷரமயம் ததா²॥ 17॥
॥ இதி ஶிவரஹஸ்யாந்தர்க³தே ப⁴வாக்²யே ஶிவத்⁴யாநம் ॥
-॥ஶ்ரீஶிவரஹஸ்யம் । ப⁴வாக்²ய: த்³விதீயாம்ஶ: । அத்⁴யாய: 5 । 1-17॥

